
2024 елда Зеленодольск муниципаль 
районының су объектларында 
кешеләр иминлеген тәэмин итү 
турында 
 

Россия Федерациясе Су кодексына, 2003 елның 6 октябрендәге «Россия 
Федерациясендә җирле үзидарә оештыруның гомуми принциплары турында» 131-ФЗ 
номерлы Федераль законга, 1994 елның 21 декабрендәге «Халыкны һәм 
территорияләрне табигый һәм техноген характердагы гадәттән тыш хәлләрдән 
яклау турында» 68-ФЗ номерлы Федераль законга, Татарстан Республикасы 
Министрлар Кабинетының 2009 елның 23 апрелендәге «Татарстан Республикасы 
территориясендә урнашкан су объектларында кешеләр тормышын саклау 
кагыйдәләрен раслау турында»  256 номерлы карарына таянып, шулай ук Татарстан 
Республикасы Иминлек Советының һәм Татарстан Республикасында хокук тәртибен 
тәэмин итү буенча Координацион киңәшмәнең уртак утырышы беркетмәсен үтәү 
йөзеннән, сулыкларда кешеләрнең иминлеген һәм тормышын саклауны тәэмин итү 
максатларында, Зеленодольск муниципаль районы Башкарма комитеты   

 
КАРАР БИРӘ: 
 

1. Зеленодольск шәһәрендә су коену сезоны вакытын 2024 елның 1 июненнән 31 
августына кадәр,  һава шартларына бәйле рәвештә билгеләргә.  

2. Зеленодольск муниципаль районының   җирлек башлыкларына, оешма 
җитәкчеләренә (аларга кагылышлы өлешендә) түбәндәгеләрне тәкъдим итәргә: 

 Татарстан Республикасы Министрлар Кабинетының 2009 елның 23 
апрелендәге «Татарстан Республикасы территориясендә урнашкан су 
объектларында кешеләрнең гомерен саклау кагыйдәләрен раслау турында» 256 
номерлы карары белән расланган, Татарстан Республикасы территориясендә 
урнашкан су объектларында кешеләрнең гомерен саклау кагыйдәләрен (алга таба - 
Кагыйдәләр) үтәү  һәм җитәкчелек өчен кабул итәргә;  

  җирлекләрдә, предприятиеләр, оешмалар һәм учреждениеләр 
территорияләрендә урнашкан су объектларында кешеләрнең һәлак булуына бәйле 
гадәттән тыш хәлләрне һәм һәлакәтләрне булдырмау һәм кисәтү буенча норматив-
хокукый актлар кабул итәргә, шулай ук су коену сезоны срогын билгеләргә; 

 мобиль патруль төркемнәрен төзергә һәм составына ТР буенча Россия 
ГТХМ Баш идарәсенең  ДЯКХ ФЯКХ 8 федераль янгын сүндерү-коткару отряды, 
Татарстан Республикасы буенча Россия ГТХМ Баш идарәсенең ГИМС Үзәгенең 
Зеленодольск инспекторлык бүлеге, ОСВОД Зеленодольск бүлеге, Россия Эчке 
эшләр министрлыгының Зеленодольск районы буенча бүлеге, Зеленодольск 
муниципаль районы Башкарма комитетының Мәгариф идарәсе, балигъ булмаганнар 



эшләре һәм аларның хокукларын яклау комиссияләре, җирле үзидарә органнары 
һәм иҗтимагый оешмалар вәкилләрен кертергә,Татарстан Республикасы 
Административ хокук бозулар кодексының 3.10 статьясындагы 1 өлешендә каралган 
административ хокук бозулар турында вәкаләтле затлар тарафыннан беркетмәләр 
төзергә;  

 суда бәхетсезлек очракларын кисәтү буенча профилактик эш 
оештырырга. 

3. Җирлекләр башлыкларына, «Татарстан Республикасы ЗМР ТКХ 
департаменты» МБУ җитәкчесе Н.Н.Минһаҗевка  түбәндәгеләрне тәкъдим итәргә: 

 Россия гадәттән тыш хәлләр министрлыгының Татарстан Республикасы 
буенча кече суднолар дәүләт инспекциясе үзәгенең Зеленодольск инспекторлык 
бүлеге, «ОСВОД РТ» Зеленодольск бүлеге белән берлектә, җирлекләр 
территорияләрендә урнашкан сулыкларда коену урыннарын Кагыйдәләрнең 10 п. 
нигезендә җиһазландырырга; 

 халык күпләп су коену урыннарында вакытлыча коткару постларын 
оештырырга һәм аларны кирәкле коткару чаралары белән тәэмин итәргә; 

 Кагыйдәләрнең 10 п. нигезендә, тормыш һәм сәламәтлек өчен куркыныч 
булган урыннарда, шул исәптән су объектлары янындагы оешмалар һәм 
предприятиеләр территорияләрендә халыкны су коендыруга тыю билгеләрен куярга; 

 арендаторлардан һәм судан файдаланучылардан су объектларында 
кешеләр тормышы куркынычсызлыгын тәэмин итүче тиешле чаралар күрүне таләп 
итәргә; 

 сулыкларда кешеләр күпләп ял итә торган урыннар территорияләрен 
җыештыруны тәэмин итәргә;  

 халык арасында коткару постлары һәм дежур медицина хезмәткәрләре 
булган рәсми ачык, җиһазландырылган пляжларда ял итүне оештыруга, суда 
куркынычсызлык кагыйдәләрен үтәүгә юнәлдерелгән агитация һәм пропаганда 
үткәрәрергә; 

4. «ТР ТКХ департаменты» МБУ җитәкчесе Н.Н.Минһаҗевка бүлеп бирелгән 
субсидияләр кысаларында пляжларны һәм массакүләм ял итү урыннарын 
оештыруны  дәвам итәргә һәм ачу эшен билгеләнгән срокларда башкарырга. 

5. Зеленодольск  районы җирлек Башлыкларына түбәндәгеләрне тәкъдим 
итәргә: 

- әлеге карарның 3 пунктында күрсәтелгән чараларны үз җирлекләрендә 
оештыру буенча чаралар күрергә; 

- норматив-хокукый акт белән су коену сезоны срогын билгеләргә; 
6.   « Татарстан Республикасы буенча кулланучылар хокукларын яклау һәм кеше 

иминлеге өлкәсендә күзәтчелек федераль хезмәте идарәсенең Зеленодольск, 
Югары Ослан, Кама Тамагы районнары  территориаль бүлеге» начальнигы Е.К. 
Ганеевага пляжларның санитар торышын һәм су коену өчен өске суларның 
яраклылыгын тикшереп тору буенча тәэмин итүне тәкъдим итәргә.   . 

7.   Мәктәп лагерьлары, хезмәт һәм ял лагерьлары, ял базасы булган 
предприятие, оешма һәм учреждение җитәкчеләренә, Зеленодольск муниципаль 
районы һәм Зеленодольск шәһәре территориясендә урнашкан судан файдаланучы 
оешмаларга   

-Кагыйдәләр  нигезендә сулыкларда коену урыннарын карауны һәм 
чистартуны оештырырга тәкъдим итәргә;  

 Кагыйдәләр нигезендә пляжларны һәм коену урыннарын җиһазландырырга;   

 җиһазландырылмаган һәм куркыныч урыннарда персоналны һәм балаларны 
коену тыярга; 



 коткару постлары һәм дежур медицина хезмәткәрләре булган рәсми ачык, 
җиһазландырылган пляжларда ял итүне оештыруга, суда куркынычсызлык 
кагыйдәләрен үтәүгә юнәлдерелгән агитация һәм пропаганда алып барырга. 

8.   Җитәкче урынбасары – Зеленодольск муниципаль районы Башкарма 
комитетының Мәгариф идарәсе башлыгы Р. В Афанасьевага, Зеленодольск 
муниципаль районы Башкарма комитеты җитәкчесе урынбасары вазыйфаи 
башкаручысы Д. А. Нигъмәтуллинга, «Зеленодольск механика көллияте» дәүләт 
аграр һөнәри белем бирү учреждениесе директоры В.С. Мухановка, «Зеленодольск 
медицина училищесы» ДАҺБУ директоры вазыйфаларын башкаручы Э. Д. 
Фатыйховага, Зеленодольск муниципаль районы Башкарма комитетының яшьләр 
эшләре бүлеге җитәкчесе Е.М.Потаповка, «Зеленодольск суднолар төзү колледжы» 
ДАПОУ директоры Т. А. Хәкимуллинга, Зеленодольск муниципаль районы Башкарма 
комитетының яшьләр эшләре буенча бүлеге җитәкчесе Е. М. Потаповка Россия 
гадәттән тыш хәлләр министрлыгының Татарстан Республикасы буенча ГУ ГИМС 
Үзәгенең Зеленодольск инспекторлык бүлеге җитәкчесе С. Ю. Евсеев һәм «ОСВОД 
ТР " Зеленодольск бүлеге җитәкчесе В. А. Киселев белән берлектә түбәндәге 
чараларны оештырырга: 

 Зеленодольск муниципаль районы гомуми белем бирү 
учреждениеләрендә, башлангыч, урта һәм югары һөнәри белем бирү 
учреждениеләрендә, шулай ук спорт оешмаларында һәм учреждениеләрендә, 
яшьләр берләшмәләрендә суда куркынычсызлык кагыйдәләрен өйрәнү буенча; 

 профилактик эшне активлаштыру, шул исәптән өстәмә дәресләр, 
инструктажлар, ата-аналар җыелышлары үткәрү, уку йортлары персоналын, 
балаларны, укучы яшьләрне 2024 елның җәйге чорында сулыкларда 
куркынычсызлык мәсьәләләре буенча укыту; 

 Кагыйдәләр нигезендә сәламәтләндерү лагерьларында балаларның 
коену урыннарын җиһазландыру буенча. 

9. Россия Эчке эшләр министрлыгының Зеленодольск районы буенча 
бүлеге начальнигы полиция полковнигы А.И.Багауовка түбәндәгеләрне тәкъдим 
итәргә: 

 су объектлары янында (шул исәптән шәһәр күлендә) халык күпләп ял 
итә торган урыннарда (шул исәптән шәһәр күлендә) патрульлек итүне оештырырга, 
алар барышында җәмәгать урыннарында исерек хәлдә гражданнар пәйда булуны, 
сулыклар янында спиртлы эчемлекләр эчүне булдырмый калу буенча эш алып 
барырга; 

 ата-аналар арасында балаларны куркынычсыз калдырган өчен, аерым 
алганда, балаларның сулык янында олылар караучысыз калуы өчен җаваплылык 
турында аңлату эшләре оештырырга. 

10.  Татарстан Республикасы буенча Россия ГТХМ Баш идарәсенең 8 нче 
эзләү-коткару отряды начальнигы вазыйфаларын вакытлыча  башкаручы И.Р 
Мөхәмәдиевка түбәндәгеләрне  тәкъдим итәргә:   

 су объектларында булган һәлакәтләргә тиз арада җавап бирү өчен 
оператив төркемнәрнең, көчләрнең һәм чараларның әзерлеген тәэмин итәргә; 

 планлы чаралар үткәргәндә (су чыганакларын тикшергәндә һ.б.) 
халыкка үз-үзеңне тоту кагыйдәләре һәм суда куркынычсызлык чаралары буенча 
белешмәлекләр җиткерүне оештырырга. 

11.  «Татарстан Республикасы буенча Россия ГТХМ кече суднолар дәүләт 
инспекциясе үзәге»  федераль казна учреждениесенең Зеленодольск инспекторлык 
җитәкчесе С. Ю. Евсеевка түбәндәгеләрне тәкъдим итәргә:   

 Зеленодольск муниципаль районының су акваторияләрендә патрульлек 
итүне оештыру, халыкка үз-үзеңне тоту кагыйдәләре һәм суда куркынычсызлык 
чаралары буенча белешмәлекләр җиткерү; 



 дәүләт инспекциясенең кече үлчәмле суднолар буенча инспекторлар 
составы ягыннан аларның «Россия Федерациясенең эчке су юллары буенча йөзү 
кагыйдәләре» һәм «Татарстан Республикасында кече үлчәмле судноларда йөзү 
өчен су объектларыннан файдалану кагыйдәләре» н үтәү буенча кече суднолар 
йөртүчеләренә карата таләпчәнлекне арттырырга, шул ук вакытта кече судноларның 
суд барышында һәм халык күпләп ял итә торган урыннарда булуына аерым 
игътибар бирергә;  

 кече суднолар өчен күзәтчелек астындагы объектларның (кече судноларның 
һәм пляжларның, базаларның (тукталышларның) техник торышына контрольне 
көчәйтергә); 

  җирлекләр Башлыклары, « ТР ОСВОД» Зеленодольск бүлеге белән 
берлектә, «Матрос-коткаручы» программасы буенча укуларны узган  « ТР ОСВОД» 
Зеленодольск бүлеге әгъзаларын җәлеп итеп, вакытлыча коткару постлары булдыру 
мәсьәләсен эшләп бетерергә; 

 Зеленодольск МР Башкарма комитетының Мәгариф идарәсе, Зеленодольск 
МР Башкарма комитетының яшьләр эшләре бүлеге белән берлектә балалар 
сәламәтләндерү лагерьларының һәр сменасында балаларның суда үз-үзләрен тоту 
кагыйдәләренә өйрәтүне планлаштырырга һәм оештырырга;   

 Зеленодольск муниципаль районы Башкарма комитетының мәгариф 
идарәсе, Зеленодольск муниципаль районы Башкарма комитетының яшьләр эшләре 
бүлеге һәм спорт һәм туризм бүлеге белән берлектә җәйге чорда халык күпләп ял 
итә торган урыннарда, пляжларда, балалар сәламәтләндерү лагерьларында 
«Йөзәргә өйрән» акциясен практикада кешегә суда батучыга ярдәм күрсәтү 
алымнарын һәм беренче медицина ярдәмен күрсәтү алымнарын күрсәтеп 
оештырырга. 

12.«Зеленодольск үзәк хастаханәсе» ДАССОның баш табибы 
Р.Р.Мөхәмәтдиновка җәйге чорда сулыкларда халык күпләп ял итә торган 
урыннарда медицина постларының эшчәнлеген, шулай ук судагы бәхетсезлек 
очракларында беренче медицина ярдәме күрсәтү буенча халык арасында аңлату 
эшләрен оештырыруны тәкъдим итәргә. 

13.Зеленодольск муниципаль районы Советы Аппаратының җәмәгатьчелек 
һәм массакүләм мәгълүмат чаралары белән элемтә бүлегенә «Зеленодольская 
правда», «Наш Зеленый Дол. Зеленодольск»,  «Яшел Үзән» газеталары 
мөхәррирләре белән, «Татмедиа» «Зеленый Дол» мәгълүмат үзәге» ААҖ филиалы 
директоры белән берлектә түбәндәгеләрне тәкъдим итәргә: 

- суда үз-үзеңне тоту кагыйдәләре һәм куркынычсызлык чаралары турында 
кыска метражлы кинофильмнар күрсәтүне оештырырга, елга һәм сулыклар янында 
үз-үзеңне тоту кагыйдәләре, шулай ук Зеленодольск муниципаль районы 
территориясендә коену өчен җайланмаган, куркыныч һәм тыелган урыннар турында 
халыкка даими рәвештә хәбәр итәргә; 

- әлеге карарны массакүләм мәгълүмат чараларында бастырып чыгарырга, 
Интернет челтәренең хокукый мәгълүматның рәсми порталында 
(http://pravo.tatarstan.ru) һәм Татарстан Республикасы муниципаль берәмлекләре 
порталы составында Татарстан Республикасы Зеленодольск муниципаль 
районының мәгълүмати сайтында (http://zelenodolsk.tatarstan.ru) урнаштырырга . 

14. Зеленодольск муниципаль районы Башкарма комитетының «2023 елда 
Зеленодольск муниципаль районының су объектларында кешеләр иминлеген тәэмин 
итү турында»  2023 елның 25 маендагы 1554 нче карары үз көчен югалткан дип 
танырга  

15. Әлеге карарның үтәлешен контрольдә тотуны үз җаваплылыгымда калдырам. 
 
 

http://pravo.tatarstan.ru/
http://zelenodolsk.tatarstan.ru/


Җитәкче                                                         З.Ф.Хәбибуллин 


